
ඍෂය  ඌචුඃ  ।
සර්වශාස්ත්රාර්ථතත්ත්වජ්ඤ  සර්වලෝකෝපකාරක  ।
වයං  චාතිථයඃ  ප්රාප්තා  ආතිථේයෝऽසි  සුව්රත  ॥  1 ॥

ජ්ඤානදානේන  සංසාරසාගරාත්තාරයස්ව  නඃ  ।
කලෞ  කලුෂචිත්තා  යේ  නරාඃ  පාපරතාඃ  සදා  ॥  2 ॥

කේන  ස්තෝත්රේණ  මුච්යංතේ  සර්වපාතකබංධනාත්  ।
ඉෂ්ටසිද්ධිකරං  පුණ්යං  දුඃඛදාරිද්ර්යනාශනම්  ॥  3 ॥

සර්වරෝගහරං  ස්තෝත්රං  සූත  නෝ  වක්තුමර්හසි  ।
ශ්රීසූත  උවාච  ।
ශෘණුධ්වං  ඍෂයඃ  සර්වේ  නෛමිශාරණ්යවාසිනඃ  ॥  4 ॥

තත්ත්වජ්ඤානතපෝනිෂ්ඨාඃ  සර්වශාස්ත්රවිශාරදාඃ  ।
ස්වයංභුවා  පුරා  ප්රෝක්තං  නාරදාය  මහාත්මනේ  ॥  5 ॥

තදහං  සංප්රවක්ෂ්යාමි  ශ්රෝතුං  කෞතූහලං  යදි  ।
ඍෂය  ඌචුඃ  ।
කිමාහ  භගවාන්බ්රහ්මා  නාරදාය  මහාත්මනේ  ॥  6 ॥

සූතපුත්ර  මහාභාග  වක්තුමර්හසි  සාංප්රතම්  ।
ශ්රීසූත  උවාච  ।
දිව්යසිංහාසනාසීනං  සර්වදේවෛරභිෂ්ටුතම්  ॥  7 ॥

සාෂ්ටාංගං  ප්රණිපත්යෛනං  බ්රහ්මාණං  භුවනේශ්වරම්
।
නාරදඃ  පරිපප්රච්ඡ  කෘතාංජලිරුපස්ථිතඃ  ॥  8 ॥

නාරද  උවාච  ।
ලෝකනාථ  සුරශ්රේෂ්ඨ  සර්වජ්ඤ  කරුණාකර  ।
ෂණ්මුඛස්ය  පරං  ස්තෝත්රං  පාවනං  පාපනාශනම්  ॥  9 ॥

හේ  ධාතඃ  පුත්රවාත්සල්යාත්තද්වද  ප්රණතාය  මේ  ।
උපදිශ්ය  තු  මාමේවං  රක්ෂ  රක්ෂ  කෘපානිධේ  ॥  10 ॥

බ්රහ්මෝවාච  ।
ශෘණු  වක්ෂ්යාමි  දේවර්ෂේ  ස්තවරාජමිදං  පරම්  ।



මාතෘකාමාලිකායුක්තං  ජ්ඤානමෝක්ෂසුඛප්රදම්  ॥  11 ॥

සහස්රාණි  ච  නාමානි  ෂණ්මුඛස්ය  මහාත්මනඃ  ।
යානි  නාමානි  දිව්යානි  දුඃඛරෝගහරාණි  ච  ॥  12 ॥

තානි  නාමානි  වක්ෂ්යාමි  කෘපයා  ත්වයි  නාරද  ।
ජපමාත්රේණ  සිද්ධ්යංති  මනසා  චිංතිතාන්යපි  ॥  13 ॥

ඉහාමුත්ර  පරං  භෝගං  ලභතේ  නාත්ර  සංශයඃ  ।
ඉදං  ස්තෝත්රං  පරං  පුණ්යං  කෝටියජ්ඤඵලප්රදම්  ।
සංදේහෝ  නාත්ර  කර්තව්යඃ  ශෘණු  මේ  නිශ්චිතං  වචඃ  ॥  14 ॥

ඕං  අස්ය  ශ්රීසුබ්රහ්මණ්යසහස්රනාමස්තෝත්ර
මහාමංත්රස්ය  බ්රහ්මා  ඍෂිඃ  අනුෂ්ටුප්ඡංදඃ
සුබ්රහ්මණ්යෝ  දේවතා  ශරජන්මාක්ෂය  ඉති  බීජං
ශක්තිධරෝऽක්ෂය  කාර්තිකේය  ඉති  ශක්තිඃ  ක්රෞංචධර
ඉති  කීලකං  ශිඛිවාහන  ඉති  කවචං  ෂණ්මුඛාය  ඉති  ධ්යානං
ශ්රීසුබ්රහ්මණ්ය  ප්රසාදසිද්ධ්යර්ථේ  ජපේ
විනියෝගඃ  ।

කරන්යාසඃ  –
ඕං  ශං  ඕංකාරස්වරූපාය  ඕජෝධරාය  ඕජස්විනේ  සුහෘදයාය
හෘෂ්ටචිත්තාත්මනේ  භාස්වරරූපාය  අංගුෂ්ඨාභ්යාං
නමඃ  ।
ඕං  රං  ෂට්කෝණමධ්යනිලයාය  ෂට්කිරීටධරාය  ශ්රීමතේ
ෂඩාධාරාය  තර්ජනීභ්යාං  නමඃ  ।
ඕං  වං  ෂණ්මුඛාය  ශරජන්මනේ  ශුභලක්ෂණාය  ශිඛිවාහනාය
මධ්යමාභ්යාං  නමඃ  ।
ඕං  ණං  කෘශානුසංභවාය  කවචිනේ  කුක්කුටධ්වජාය
අනාමිකාභ්යාං  නමඃ  ।
ඕං  භං  කංදර්පකෝටිදීප්යමානාය  ද්විෂඩ්බාහවේ
ද්වාදශාක්ෂාය  කනිෂ්ඨිකාභ්යාං  නමඃ  ।
ඕං  වං  ඛේටධරාය  ඛඩ්ගිනේ  ශක්තිහස්තාය
කරතලකරපෘෂ්ඨාභ්යාං  නමඃ  ।

හෘදයාදින්යාසඃ  –
ඕං  ශං  ඕංකාරස්වරූපාය  ඕජෝධරාය  ඕජස්විනේ  සුහෘදයාය
හෘෂ්ටචිත්තාත්මනේ  භාස්වරරූපාය  හෘදයාය  නමඃ  ।
ඕං  රං  ෂට්කෝණමධ්යනිලයාය  ෂට්කිරීටධරාය  ශ්රීමතේ
ෂඩාධාරාය  ශිරසේ  ස්වාහා  ।
ඕං  වං  ෂණ්මුඛාය  ශරජන්මනේ  ශුභලක්ෂණාය  ශිඛිවාහනාය
ශිඛායෛ  වෂට්  ।



ඕං  ණං  කෘශානුසංභවාය  කවචිනේ  කුක්කුටධ්වජාය  කවචාය
හුම්  ।
ඕං  භං  කංදර්පකෝටිදීප්යමානාය  ද්විෂඩ්බාහවේ
ද්වාදශාක්ෂාය  නේත්රත්රයාය  වෞෂට්  ।
ඕං  වං  ඛේටධරාය  ඛඩ්ගිනේ  ශක්තිහස්තාය  අස්ත්රාය  ඵට්
।
භූර්භුවස්සුවරෝමිති  දිග්බංධඃ  ।

ධ්යානම්  ।
ධ්යායේත්ෂණ්මුඛමිංදුකෝටිසදෘශං
රත්නප්රභාශෝභිතං
බාලාර්කද්යුතිෂට්කිරීටවිලසත්කේයූරහාරාන්විතම්
।
කර්ණාලංබිතකුංඩලප්රවිලසද්ගංඩස්ථලාශෝභිතං
කාංචීකංකණකිංකිණීරවයුතං  ශෘංගාරසාරෝදයම්  ॥  1 ॥

ධ්යායේදීප්සිතසිද්ධිදං  ශිවසුතං
ශ්රීද්වාදශාක්ෂං  ගුහං
ඛේටං  කුක්කුටමංකුශං  ච  වරදං  පාශං  ධනුශ්චක්රකම්  ।
වජ්රං  ශක්තිමසිං  ච  ශූලමභයං  දෝර්භිර්ධෘතං  ෂණ්මුඛං
දේවං  චිත්රමයූරවාහනගතං  චිත්රාංබරාලංකෘතම්  ॥  2 ॥

ස්තෝත්රම්  ।
අචිංත්යශක්තිරනඝස්ත්වක්ෂෝභ්යස්ත්වපරාජිතඃ  ।
අනාථවත්සලෝऽමෝඝස්ත්වශෝකෝऽප්යජරෝऽභයඃ  ॥  1 ॥

අත්යුදාරෝ  හ්යඝහරස්ත්වග්රගණ්යෝऽද්රිජාසුතඃ  ।
අනංතමහිමාऽපාරෝऽනංතසෞඛ්යප්රදෝऽව්යයඃ  ॥  2 ॥

අනංතමෝක්ෂදෝऽනාදිරප්රමේයෝऽක්ෂරෝऽච්යුතඃ  ।
අකල්මෂෝऽභිරාමෝऽග්රධුර්යශ්චාමිතවික්රමඃ  ॥  3 ॥

[ අතුලශ්චාමෘතෝऽඝෝරෝ  හ්යනංතෝऽනංතවික්රමඃ  ]
අනාථනාථෝ  හ්යමලෝ  හ්යප්රමත්තෝऽමරප්රභුඃ  ।
අරිංදමෝऽඛිලාධාරස්ත්වණිමාදිගුණෝऽග්රණීඃ  ॥  4 ॥

අචංචලෝऽමරස්තුත්යෝ  හ්යකලංකෝऽමිතාශනඃ  ।
අග්නිභූරනවද්යාංගෝ  හ්යද්භුතෝऽභීෂ්ටදායකඃ  ॥  5 ॥

අතීංද්රියෝऽප්රමේයාත්මා
හ්යදෘශ්යෝऽව්යක්තලක්ෂණඃ  ।
ආපද්විනාශකස්ත්වාර්ය  ආඪ්ය  ආගමසංස්තුතඃ  ॥  6 ॥



ආර්තසංරක්ෂණස්ත්වාද්ය  ආනංදස්ත්වාර්යසේවිතඃ  ।
ආශ්රිතේෂ්ටාර්ථවරද  ආනංද්යාර්තඵලප්රදඃ  ॥  7 ॥

ආශ්චර්යරූප  ආනංද  ආපන්නාර්තිවිනාශනඃ  ।
ඉභවක්ත්රානුජස්ත්විෂ්ට  ඉභාසුරහරාත්මජඃ  ॥  8 ॥

ඉතිහාසශ්රුතිස්තුත්ය  ඉංද්රභෝගඵලප්රදඃ  ।
ඉෂ්ටාපූර්තඵලප්රාප්තිරිෂ්ටේෂ්ටවරදායකඃ  ॥  9 ॥

ඉහාමුත්රේෂ්ටඵලද  ඉෂ්ටදස්ත්විංද්රවංදිතඃ  ।
ඊඩනීයස්ත්වීශපුත්ර  ඊප්සිතාර්ථප්රදායකඃ  ॥  10 ॥

ඊතිභීතිහරශ්චේඩ්ය  ඊෂණාත්රයවර්ජිතඃ  ।
උදාරකීර්තිරුද්යෝගී  චෝත්කෘෂ්ටෝරුපරාක්රමඃ  ॥  11 ॥

උත්කෘෂ්ටශක්තිරුත්සාහ  උදාරශ්චෝත්සවප්රියඃ  ।
උජ්ජෘංභ  උද්භවශ්චෝග්ර  උදග්රශ්චෝග්රලෝචනඃ  ॥  12 ॥

උන්මත්ත  උග්රශමන  උද්වේගඝ්නෝරගේශ්වරඃ  ।
උරුප්රභාවශ්චෝදීර්ණ  උමාපුත්ර  උදාරධීඃ  ॥  13 ॥

ඌර්ධ්වරේතඃසුතස්තූර්ධ්වගතිදස්තූර්ජපාලකඃ  ।
ඌර්ජිතස්තූර්ධ්වගස්තූර්ධ්ව  ඌර්ධ්වලෝකෛකනායකඃ  ॥
14 ॥

ඌර්ජාවානූර්ජිතෝදාර  ඌර්ජිතෝර්ජිතශාසනඃ  ।
ඍෂිදේවගණස්තුත්ය  ඍණත්රයවිමෝචනඃ  ॥  15 ॥

ඍජුරූපෝ  හ්යෘජුකර  ඍජුමාර්ගප්රදර්ශනඃ  ।
ඍතංභරෝ  හ්යෘජුප්රීත  ඍෂභස්ත්වෘද්ධිදස්ත්වෘතඃ  ॥  16
॥

ලුලිතෝද්ධාරකෝ  ලූතභවපාශප්රභංජනඃ  ।
ඒණාංකධරසත්පුත්ර  ඒක  ඒනෝවිනාශනඃ  ॥  17 ॥

ඓශ්වර්යදශ්චෛංද්රභෝගී  චෛතිහ්යශ්චෛංද්රවංදිතඃ  ।
ඕජස්වී  චෞෂධිස්ථානමෝජෝදශ්චෞදනප්රදඃ  ॥  18 ॥

ඖදාර්යශීල  ඖමේය  ඖග්ර  ඖන්නත්යදායකඃ  ।
ඖදාර්ය  ඖෂධකර  ඖෂධං  චෞෂධාකරඃ  ॥  19 ॥

අංශුමානංශුමාලීඩ්ය  අංබිකාතනයෝऽන්නදඃ  ।
අංධකාරිසුතෝऽංධත්වහාරී  චාංබුජලෝචනඃ  ॥  20 ॥



අස්තමායෝऽමරාධීශෝ  හ්යස්පෂ්ටෝऽස්තෝකපුණ්යදඃ  ।
අස්තාමිත්රෝऽස්තරූපශ්චාස්ඛලත්සුගතිදායකඃ  ॥  21 ॥

කාර්තිකේයඃ  කාමරූපඃ  කුමාරඃ  ක්රෞංචදාරණඃ  ।
කාමදඃ  කාරණං  කාම්යඃ  කමනීයඃ  කෘපාකරඃ  ॥  22 ॥

කාංචනාභඃ  කාංතියුක්තඃ  කාමී  කාමප්රදඃ  කවිඃ  ।
කීර්තිකෘත්කුක්කුටධරඃ  කූටස්ථඃ  කුවලේක්ෂණඃ  ॥  23 ॥

කුංකුමාංගඃ  ක්ලමහරඃ  කුශලඃ  කුක්කුටධ්වජඃ  ।
කුශානුසංභවඃ  ක්රූරඃ  ක්රූරඝ්නඃ  කලිතාපහෘත්  ॥  24 ॥

කාමරූපඃ  කල්පතරුඃ  කාංතඃ  කාමිතදායකඃ  ।
කල්යාණකෘත්ක්ලේශනාශඃ  කෘපාළුඃ  කරුණාකරඃ  ॥  25 ॥

කලුෂඝ්නඃ  ක්රියාශක්තිඃ  කඨෝරඃ  කවචී  කෘතී  ।
කෝමලාංගඃ  කුශප්රීතඃ  කුත්සිතඝ්නඃ  කලාධරඃ  ॥  26 ॥

ඛ්යාතඃ  ඛේටධරඃ  ඛඩ්ගී  ඛට්වාංගී  ඛලනිග්රහඃ  ।
ඛ්යාතිප්රදඃ  ඛේචරේශඃ  ඛ්යාතේහඃ  ඛේචරස්තුතඃ  ॥  27 ॥

ඛරතාපහරඃ  ස්වස්ථඃ  ඛේචරඃ  ඛේචරාශ්රයඃ  ।
ඛංඩේංදුමෞලිතනයඃ  ඛේලඃ  ඛේචරපාලකඃ  ॥  28 ॥

ඛස්ථලඃ  ඛංඩිතාර්කශ්ච  ඛේචරීජනපූජිතඃ  ।
ගාංගේයෝ  ගිරිජාපුත්රෝ  ගණනාථානුජෝ  ගුහඃ  ॥  29 ॥

ගෝප්තා  ගීර්වාණසංසේව්යෝ  ගුණාතීතෝ  ගුහාශ්රයඃ  ।
ගතිප්රදෝ  ගුණනිධිඃ  ගංභීරෝ  ගිරිජාත්මජඃ  ॥  30 ॥

ගූඪරූපෝ  ගදහරෝ  ගුණාධීශෝ  ගුණාග්රණීඃ  ।
ගෝධරෝ  ගහනෝ  ගුප්තෝ  ගර්වඝ්නෝ  ගුණවර්ධනඃ  ॥  31 ॥

ගුහ්යෝ  ගුණජ්ඤෝ  ගීතිජ්ඤෝ  ගතාතංකෝ  ගුණාශ්රයඃ  ।
ගද්යපද්යප්රියෝ  ගුණ්යෝ  ගෝස්තුතෝ  ගගනේචරඃ  ॥  32 ॥

ගණනීයචරිත්රශ්ච  ගතක්ලේශෝ  ගුණාර්ණවඃ  ।
ඝූර්ණිතාක්ෂෝ  ඝෘණිනිධිඃ  ඝනගංභීරඝෝෂණඃ  ॥  33 ॥

ඝංටානාදප්රියෝ  ඝෝෂෝ  ඝෝරාඝෞඝවිනාශනඃ  ।
ඝනානංදෝ  ඝර්මහංතා  ඝෘණාවාන්  ඝෘෂ්ටිපාතකඃ  ॥  34 ॥

ඝෘණී  ඝෘණාකරෝ  ඝෝරෝ  ඝෝරදෛත්යප්රහාරකඃ  ।
ඝටිතෛශ්වර්යසංදෝහෝ  ඝනාර්ථෝ  ඝනසංක්රමඃ  ॥  35 ॥



චිත්රකෘච්චිත්රවර්ණශ්ච  චංචලශ්චපලද්යුතිඃ  ।
චින්මයශ්චිත්ස්වරූපශ්ච  චිරානංදශ්චිරංතනඃ  ॥  36 ॥

චිත්රකේලිශ්චිත්රතරශ්චිංතනීයශ්චමත්කෘතිඃ  ।
චෝරඝ්නශ්චතුරශ්චාරුශ්චාමීකරවිභූෂණඃ  ॥  37 ॥

චංද්රාර්කකෝටිසදෘශශ්චංද්රමෞලිතනූභවඃ  ।
ඡාදිතාංගශ්ඡද්මහංතා  ඡේදිතාඛිලපාතකඃ  ॥  38 ॥

ඡේදීකෘතතමඃක්ලේශශ්ඡත්රීකෘතමහායශාඃ  ।
ඡාදිතාශේෂසංතාපශ්ඡුරිතාමෘතසාගරඃ  ॥  39 ॥

ඡන්නත්රෛගුණ්යරූපශ්ච  ඡාතේහශ්ඡින්නසංශයඃ  ।
ඡංදෝමයශ්ඡංදගාමී  ඡින්නපාශශ්ඡවිශ්ඡදඃ  ॥  40 ॥

ජගද්ධිතෝ  ජගත්පූජ්යෝ  ජගජ්ජ්යේෂ්ඨෝ  ජගන්මයඃ  ।
ජනකෝ  ජාහ්නවීසූනුර්ජිතාමිත්රෝ  ජගද්ගුරුඃ  ॥  41 ॥

ජයී  ජිතේංද්රියෝ  ජෛත්රෝ  ජරාමරණවර්ජිතඃ  ।
ජ්යෝතිර්මයෝ  ජගන්නාථෝ  ජගජ්ජීවෝ  ජනාශ්රයඃ  ॥  42 ॥

ජගත්සේව්යෝ  ජගත්කර්තා  ජගත්සාක්ෂී  ජගත්ප්රියඃ  ।
ජංභාරිවංද්යෝ  ජයදෝ  ජගජ්ජනමනෝහරඃ  ॥  43 ॥

ජගදානංදජනකෝ  ජනජාඩ්යාපහාරකඃ  ।
ජපාකුසුමසංකාශෝ  ජනලෝචනශෝභනඃ  ॥  44 ॥

ජනේශ්වරෝ  ජිතක්රෝධෝ  ජනජන්මනිබර්හණඃ  ।
ජයදෝ  ජංතුතාපඝ්නෝ  ජිතදෛත්යමහාව්රජඃ  ॥  45 ॥

ජිතමායෝ  ජිතක්රෝධෝ  ජිතසංගෝ  ජනප්රියඃ  ।
ඣංඣානිලමහාවේගෝ  ඣරිතාශේෂපාතකඃ  ॥  46 ॥

ඣර්ඣරීකෘතදෛත්යෞඝෝ  ඣල්ලරීවාද්යසංප්රියඃ  ।
ජ්ඤානමූර්තිර්ජ්ඤානගම්යෝ  ජ්ඤානී  ජ්ඤානමහානිධිඃ
॥  47 ॥

ටංකාරනෘත්තවිභවඃ  ටංකවජ්රධ්වජාංකිතඃ  ।
ටංකිතාඛිලලෝකශ්ච  ටංකිතෛනස්තමෝරවිඃ  ॥  48 ॥

ඩංබරප්රභවෝ  ඩංභෝ  ඩංබෝ  ඩමරුකප්රියඃ  ।  [ඩමඩ්ඩ ]
ඩමරෝත්කටසන්නාදෝ  ඩිංභරූපස්වරූපකඃ  ॥  49 ॥

ඪක්කානාදප්රීතිකරෝ  ඪාලිතාසුරසංකුලඃ  ।
ඪෞකිතාමරසංදෝහෝ  ඪුංඪිවිඝ්නේශ්වරානුජඃ  ॥  50 ॥



තත්ත්වජ්ඤස්තත්වගස්තීව්රස්තපෝරූපස්තපෝමයඃ  ।
ත්රයීමයස්ත්රිකාලජ්ඤස්ත්රිමූර්තිස්ත්රිගුණාත්මකඃ
॥  51 ॥

ත්රිදශේශස්තාරකාරිස්තාපඝ්නස්තාපසප්රියඃ  ।
තුෂ්ටිදස්තුෂ්ටිකෘත්තීක්ෂ්ණස්තපෝරූපස්ත්රිකාලවිත්
॥  52 ॥

ස්තෝතා  ස්තව්යඃ  ස්තවප්රීතඃ  ස්තුතිඃ  ස්තෝත්රං
ස්තුතිප්රියඃ  ।
ස්ථිතඃ  ස්ථායී  ස්ථාපකශ්ච
ස්ථූලසූක්ෂ්මප්රදර්ශකඃ  ॥  53 ॥

ස්ථවිෂ්ඨඃ  ස්ථවිරඃ  ස්ථූලඃ  ස්ථානදඃ  ස්ථෛර්යදඃ
ස්ථිරඃ  ।
දාංතෝ  දයාපරෝ  දාතා  දුරිතඝ්නෝ  දුරාසදඃ  ॥  54 ॥

දර්ශනීයෝ  දයාසාරෝ  දේවදේවෝ  දයානිධිඃ  ।
දුරාධර්ෂෝ  දුර්විගාහ්යෝ  දක්ෂෝ  දර්පණශෝභිතඃ  ॥  55 ॥

දුර්ධරෝ  දානශීලශ්ච  ද්වාදශාක්ෂෝ  ද්විෂඩ්භුජඃ  ।
ද්විෂට්කර්ණෝ  ද්විෂඩ්බාහුර්දීනසංතාපනාශනඃ  ॥  56 ॥

දංදශූකේශ්වරෝ  දේවෝ  දිව්යෝ  දිව්යාකෘතිර්දමඃ  ।
දීර්ඝවෘත්තෝ
දීර්ඝබාහුර්දීර්ඝදෘෂ්ටිර්දිවස්පතිඃ  ॥  57 ॥

දංඩෝ  දමයිතා  දර්පෝ  දේවසිංහෝ  දෘඪව්රතඃ  ।
දුර්ලභෝ  දුර්ගමෝ  දීප්තෝ  දුෂ්ප්රේක්ෂ්යෝ
දිව්යමංඩනඃ  ॥  58 ॥

දුරෝදරඝ්නෝ  දුඃඛඝ්නෝ  දුරාරිඝ්නෝ  දිශාං  පතිඃ  ।
දුර්ජයෝ  දේවසේනේශෝ  දුර්ජ්ඤේයෝ  දුරතික්රමඃ  ॥  59 ॥

දංභෝ  දෘප්තශ්ච  දේවර්ෂිර්දෛවජ්ඤෝ  දෛවචිංතකඃ  ।
ධුරංධරෝ  ධර්මපරෝ  ධනදෝ  ධෘතිවර්ධනඃ  ॥  60 ॥

ධර්මේශෝ  ධර්මශාස්ත්රජ්ඤෝ  ධන්වී  ධර්මපරායණඃ  ।
ධනාධ්යක්ෂෝ  ධනපතිර්ධෘතිමාංධූතකිල්බිෂඃ  ॥  61 ॥

ධර්මහේතුර්ධර්මශූරෝ  ධර්මකෘද්ධර්මවිද්ධ්රුවඃ  ।
ධාතා  ධීමාංධර්මචාරී  ධන්යෝ  ධුර්යෝ  ධෘතව්රතඃ  ॥  62 ॥



නිත්යෝත්සවෝ  නිත්යතෘප්තෝ  නිර්ලේපෝ
නිශ්චලාත්මකඃ  ।
නිරවද්යෝ  නිරාධාරෝ  නිෂ්කලංකෝ  නිරංජනඃ  ॥  63 ॥

නිර්මමෝ  නිරහංකාරෝ  නිර්මෝහෝ  නිරුපද්රවඃ  ।
නිත්යානංදෝ  නිරාතංකෝ  නිෂ්ප්රපංචෝ  නිරාමයඃ  ॥  64 ॥

නිරවද්යෝ  නිරීහශ්ච  නිර්දර්ශෝ  නිර්මලාත්මකඃ  ।
නිත්යානංදෝ  නිර්ජරේශෝ  නිඃසංගෝ  නිගමස්තුතඃ  ॥  65 ॥

නිෂ්කංටකෝ  නිරාලංබෝ  නිෂ්ප්රත්යූහෝ  නිරුද්භවඃ  ।
නිත්යෝ  නියතකල්යාණෝ  නිර්විකල්පෝ  නිරාශ්රයඃ  ॥  66 ॥

නේතා  නිධිර්නෛකරූපෝ  නිරාකාරෝ  නදීසුතඃ  ।
පුලිංදකන්යාරමණඃ  පුරුජිත්පරමප්රියඃ  ॥  67 ॥

ප්රත්යක්ෂමූර්තිඃ  ප්රත්යක්ෂඃ  පරේශඃ
පූර්ණපුණ්යදඃ  ।
පුණ්යාකරඃ  පුණ්යරූපඃ  පුණ්යඃ  පුණ්යපරායණඃ  ॥  68 ॥

පුණ්යෝදයඃ  පරං  ජ්යෝතිඃ  පුණ්යකෘත්පුණ්යවර්ධනඃ  ।
පරානංදඃ  පරතරඃ  පුණ්යකීර්තිඃ  පුරාතනඃ  ॥  69 ॥

ප්රසන්නරූපඃ  ප්රාණේශඃ  පන්නගඃ  පාපනාශනඃ  ।
ප්රණතාර්තිහරඃ  පූර්ණඃ  පාර්වතීනංදනඃ  ප්රභුඃ  ॥  70 ॥

පූතාත්මා  පුරුෂඃ  ප්රාණඃ  ප්රභවඃ  පුරුෂෝත්තමඃ  ।
ප්රසන්නඃ  පරමස්පෂ්ටඃ  පරඃ  පරිබෘඪඃ  පරඃ  ॥  71 ॥

පරමාත්මා  පරබ්රහ්ම  පරාර්ථඃ  ප්රියදර්ශනඃ  ।
පවිත්රඃ  පුෂ්ටිදඃ  පූර්තිඃ  පිංගළඃ  පුෂ්ටිවර්ධනඃ  ॥
72 ॥

පාපහාරී  පාශධරඃ  ප්රමත්තාසුරශික්ෂකඃ  ।
පාවනඃ  පාවකඃ  පූජ්යඃ  පූර්ණානංදඃ  පරාත්පරඃ  ॥  73 ॥

පුෂ්කලඃ  ප්රවරඃ  පූර්වඃ  පිතෘභක්තඃ  පුරෝගමඃ  ।
ප්රාණදඃ  ප්රාණිජනකඃ  ප්රදිෂ්ටඃ  පාවකෝද්භවඃ  ॥  74 ॥

පරබ්රහ්මස්වරූපශ්ච  පරමෛශ්වර්යකාරණම්  ।
පරර්ධිදඃ  පුෂ්ටිකරඃ  ප්රකාශාත්මා  ප්රතාපවාන්  ॥  75
॥

ප්රජ්ඤාපරඃ  ප්රකෘෂ්ටාර්ථඃ  පෘථුඃ  පෘථුපරාක්රමඃ  ।
ඵණීශ්වරඃ  ඵණිවරඃ  ඵණාමණිවිභූෂණඃ  ॥  76 ॥



ඵලදඃ  ඵලහස්තශ්ච  ඵුල්ලාංබුජවිලෝචනඃ  ।
ඵඩුච්චාටිතපාපෞඝඃ  ඵණිලෝකවිභූෂණඃ  ॥  77 ॥

බාහුලේයෝ  බෘහද්රූපෝ  බලිෂ්ඨෝ  බලවාන්  බලී  ।
බ්රහ්මේශවිෂ්ණුරූපශ්ච  බුද්ධෝ  බුද්ධිමතාං  වරඃ  ॥  78
॥

බාලරූපෝ  බ්රහ්මගර්භෝ  බ්රහ්මචාරී  බුධප්රියඃ  ।
බහුශ්රුතෝ  බහුමතෝ  බ්රහ්මණ්යෝ  බ්රාහ්මණප්රියඃ  ॥  79
॥

බලප්රමථනෝ  බ්රහ්මා  බහුරූපෝ  බහුප්රදඃ  ।
බෘහද්භානුතනූද්භූතෝ  බෘහත්සේනෝ  බිලේශයඃ  ॥  80 ॥

බහුබාහුර්බලශ්රීමාන්  බහුදෛත්යවිනාශකඃ  ।
බිලද්වාරාංතරාලස්ථෝ  බෘහච්ඡක්තිධනුර්ධරඃ  ॥  81 ॥

බාලාර්කද්යුතිමාන්  බාලෝ  බෘහද්වක්ෂා  බෘහද්ධනුඃ  ।
භව්යෝ  භෝගීශ්වරෝ  භාව්යෝ  භවනාශෝ  භවප්රියඃ  ॥  82 ॥

භක්තිගම්යෝ  භයහරෝ  භාවජ්ඤෝ  භක්තසුප්රියඃ  ।
භුක්තිමුක්තිප්රදෝ  භෝගී  භගවාන්  භාග්යවර්ධනඃ  ॥  83
॥

භ්රාජිෂ්ණුර්භාවනෝ  භර්තා  භීමෝ  භීමපරාක්රමඃ  ।
භූතිදෝ  භූතිකෘද්භෝක්තා  භූතාත්මා  භුවනේශ්වරඃ  ॥  84
॥

භාවකෝ  භීකරෝ  භීෂ්මෝ  භාවකේෂ්ටෝ  භවෝද්භවඃ  ।
භවතාපප්රශමනෝ  භෝගවාන්  භූතභාවනඃ  ॥  85 ॥

භෝජ්යප්රදෝ  භ්රාංතිනාශෝ  භානුමාන්  භුවනාශ්රයඃ  ।
භූරිභෝගප්රදෝ  භද්රෝ  භජනීයෝ  භිෂග්වරඃ  ॥  86 ॥

මහාසේනෝ  මහෝදාරෝ  මහාශක්තිර්මහාද්යුතිඃ  ।
මහාබුද්ධිර්මහාවීර්යෝ  මහෝත්සාහෝ  මහාබලඃ  ॥  87 ॥

මහාභෝගී  මහාමායී  මේධාවී  මේඛලී  මහාන්  ।
මුනිස්තුතෝ  මහාමාන්යෝ  මහානංදෝ  මහායශාඃ  ॥  88 ॥

මහෝර්ජිතෝ  මානනිධිර්මනෝරථඵලප්රදඃ  ।
මහෝදයෝ  මහාපුණ්යෝ  මහාබලපරාක්රමඃ  ॥  89 ॥

මානදෝ  මතිදෝ  මාලී  මුක්තාමාලාවිභූෂණඃ  ।
මනෝහරෝ  මහාමුඛ්යෝ  මහර්ධිර්මූර්තිමාන්මුනිඃ  ॥  90 ॥



මහෝත්තමෝ  මහෝපායෝ  මෝක්ෂදෝ  මංගළප්රදඃ  ।
මුදාකරෝ  මුක්තිදාතා  මහාභෝගෝ  මහෝරගඃ  ॥  91 ॥

යශස්කරෝ  යෝගයෝනිර්යෝගිෂ්ඨෝ  යමිනාං  වරඃ  ।
යශස්වී  යෝගපුරුෂෝ  යෝග්යෝ  යෝගනිධිර්යමී  ॥  92 ॥

යතිසේව්යෝ  යෝගයුක්තෝ  යෝගවිද්යෝගසිද්ධිදඃ  ।
යංත්රෝ  යංත්රී  ච  යංත්රජ්ඤෝ  යංත්රවාන්යංත්රවාහකඃ
॥  93 ॥

යාතනාරහිතෝ  යෝගී  යෝගීශෝ  යෝගිනාං  වරඃ  ।
රමණීයෝ  රම්යරූපෝ  රසජ්ඤෝ  රසභාවනඃ  ॥  94 ॥

රංජනෝ  රංජිතෝ  රාගී  රුචිරෝ  රුද්රසංභවඃ  ।
රණප්රියෝ  රණෝදාරෝ  රාගද්වේෂවිනාශනඃ  ॥  95 ॥

රත්නාර්චී  රුචිරෝ  රම්යෝ  රූපලාවණ්යවිග්රහඃ  ।
රත්නාංගදධරෝ  රත්නභූෂණෝ  රමණීයකඃ  ॥  96 ॥

රුචිකෘද්රෝචමානශ්ච  රංජිතෝ  රෝගනාශනඃ  ।
රාජීවාක්ෂෝ  රාජරාජෝ  රක්තමාල්යානුලේපනඃ  ॥  97 ॥

රාජද්වේදාගමස්තුත්යෝ  රජඃසත්ත්වගුණාන්විතඃ  ।
රජනීශකලාරම්යෝ  රත්නකුංඩලමංඩිතඃ  ॥  98 ॥

රත්නසන්මෞලිශෝභාඪ්යෝ  රණන්මංජීරභූෂණඃ  ।
ලෝකෛකනාථෝ  ලෝකේශෝ  ලලිතෝ  ලෝකනායකඃ  ॥  99 ॥

ලෝකරක්ෂෝ  ලෝකශික්ෂෝ  ලෝකලෝචනරංජිතඃ  ।
ලෝකබංධුර්ලෝකධාතා  ලෝකත්රයමහාහිතඃ  ॥  100 ॥

ලෝකචූඩාමණිර්ලෝකවංද්යෝ  ලාවණ්යවිග්රහඃ  ।
ලෝකාධ්යක්ෂස්තු  ලීලාවාන්ලෝකෝත්තරගුණාන්විතඃ  ॥
101 ॥

වරිෂ්ඨෝ  වරදෝ  වෛද්යෝ  විශිෂ්ටෝ  වික්රමෝ  විභුඃ  ।
විබුධාග්රචරෝ  වශ්යෝ  විකල්පපරිවර්ජිතඃ  ॥  102 ॥

විපාශෝ  විගතාතංකෝ  විචිත්රාංගෝ  විරෝචනඃ  ।
විද්යාධරෝ  විශුද්ධාත්මා  වේදාංගෝ  විබුධප්රියඃ  ॥
103 ॥

වචස්කරෝ  ව්යාපකශ්ච  විජ්ඤානී  විනයාන්විතඃ  ।
විද්වත්තමෝ  විරෝධිඝ්නෝ  වීරෝ  විගතරාගවාන්  ॥  104 ॥



වීතභාවෝ  විනීතාත්මා  වේදගර්භෝ  වසුප්රදඃ  ।
විශ්වදීප්තිර්විශාලාක්ෂෝ  විජිතාත්මා  විභාවනඃ  ॥
105 ॥

වේදවේද්යෝ  විධේයාත්මා  වීතදෝෂශ්ච  වේදවිත්  ।
විශ්වකර්මා  වීතභයෝ  වාගීශෝ  වාසවාර්චිතඃ  ॥  106 ॥

වීරධ්වංසෝ  විශ්වමූර්තිර්විශ්වරූපෝ  වරාසනඃ  ।
විශාඛෝ  විමලෝ  වාග්මී  විද්වාන්වේදධරෝ  වටුඃ  ॥  107 ॥

වීරචූඩාමණිර්වීරෝ  විද්යේශෝ  විබුධාශ්රයඃ  ।
විජයී  විනයී  වේත්තා  වරීයාන්විරජා  වසුඃ  ॥  108 ॥

වීරඝ්නෝ  විජ්වරෝ  වේද්යෝ  වේගවාන්වීර්යවාන්වශී  ।
වරශීලෝ  වරගුණෝ  විශෝකෝ  වජ්රධාරකඃ  ॥  109 ॥

ශරජන්මා  ශක්තිධරඃ  ශත්රුඝ්නඃ  ශිඛිවාහනඃ  ।
ශ්රීමාන්  ශිෂ්ටඃ  ශුචිඃ  ශුද්ධඃ  ශාශ්වතඃ
ශ්රුතිසාගරඃ  ॥  110 ॥

ශරණ්යඃ  ශුභදඃ  ශර්ම  ශිෂ්ටේෂ්ටඃ  ශුභලක්ෂණඃ  ।
ශාංතඃ  ශූලධරඃ  ශ්රේෂ්ඨඃ  ශුද්ධාත්මා  ශංකරඃ  ශිවඃ  ॥
111 ॥

ශිතිකංඨාත්මජඃ  ශූරඃ  ශාංතිදඃ  ශෝකනාශනඃ  ।
ෂාණ්මාතුරඃ  ෂණ්මුඛශ්ච  ෂඩ්ගුණෛශ්වර්යසංයුතඃ  ॥  112
॥

ෂට්චක්රස්ථඃ  ෂඩූර්මිඝ්නඃ  ෂඩංගශ්රුතිපාරගඃ  ।
ෂඩ්භාවරහිතඃ  ෂට්කඃ  ෂට්ඡාස්ත්රස්මෘතිපාරගඃ  ॥  113 ॥

ෂඩ්වර්ගදාතා  ෂඩ්ග්රීවඃ  ෂඩරිඝ්නඃ  ෂඩාශ්රයඃ  ।
ෂට්කිරීටධරඃ  ශ්රීමාන්  ෂඩාධාරශ්ච  ෂට්ක්රමඃ  ॥  114 ॥

ෂට්කෝණමධ්යනිලයඃ  ෂංඩත්වපරිහාරකඃ  ।
සේනානීඃ  සුභගඃ  ස්කංදඃ  සුරානංදඃ  සතාං  ගතිඃ  ॥  115 ॥

සුබ්රහ්මණ්යඃ  සුරාධ්යක්ෂඃ  සර්වජ්ඤඃ  සර්වදඃ  සුඛී
।
සුලභඃ  සිද්ධිදඃ  සෞම්යඃ  සිද්ධේශඃ  සිද්ධිසාධනඃ  ॥  116
॥

සිද්ධාර්ථඃ  සිද්ධසංකල්පඃ  සිද්ධසාධුඃ  සුරේශ්වරඃ
।



සුභුජඃ  සර්වදෘක්සාක්ෂී  සුප්රසාදඃ  සනාතනඃ  ॥  117 ॥

සුධාපතිඃ  ස්වයංජ්යෝතිඃ  ස්වයංභූඃ  සර්වතෝමුඛඃ  ।
සමර්ථඃ  සත්කෘතිඃ  සූක්ෂ්මඃ  සුඝෝෂඃ  සුඛදඃ  සුහෘත්  ॥
118 ॥

සුප්රසන්නඃ  සුරශ්රේෂ්ඨඃ  සුශීලඃ  සත්යසාධකඃ  ।
සංභාව්යඃ  සුමනාඃ  සේව්යඃ  සකලාගමපාරගඃ  ॥  119 ॥

සුව්යක්තඃ  සච්චිදානංදඃ  සුවීරඃ  සුජනාශ්රයඃ  ।
සර්වලක්ෂණසංපන්නඃ  සත්යධර්මපරායණඃ  ॥  120 ॥

සර්වදේවමයඃ  සත්යඃ  සදා  මෘෂ්ටාන්නදායකඃ  ।
සුධාපී  සුමතිඃ  සත්යඃ  සර්වවිඝ්නවිනාශනඃ  ॥  121 ॥

සර්වදුඃඛප්රශමනඃ  සුකුමාරඃ  සුලෝචනඃ  ।
සුග්රීවඃ  සුධෘතිඃ  සාරඃ  සුරාරාධ්යඃ  සුවික්රමඃ  ॥  122
॥

සුරාරිඝ්නඃ  ස්වර්ණවර්ණඃ  සර්පරාජඃ  සදා  ශුචිඃ  ।
සප්තාර්චිර්භූඃ  සුරවරඃ  සර්වායුධවිශාරදඃ  ॥  123 ॥

හස්තිචර්මාංබරසුතෝ  හස්තිවාහනසේවිතඃ  ।
හස්තචිත්රායුධධරෝ  හෘතාඝෝ  හසිතානනඃ  ॥  124 ॥

හේමභූෂෝ  හරිද්වර්ණෝ  හෘෂ්ටිදෝ  හෘෂ්ටිවර්ධනඃ  ।
හේමාද්රිභිද්ධංසරූපෝ  හුංකාරහතකිල්බිෂඃ  ॥  125 ॥

හිමාද්රිජාතාතනුජෝ  හරිකේශෝ  හිරණ්මයඃ  ।
හෘද්යෝ  හෘෂ්ටෝ  හරිසඛෝ  හංසෝ  හංසගතිර්හවිඃ  ॥  126 ॥

හිරණ්යවර්ණෝ  හිතකෘද්ධර්ෂදෝ  හේමභූෂණඃ  ।
හරප්රියෝ  හිතකරෝ  හතපාපෝ  හරෝද්භවඃ  ॥  127 ॥

ක්ෂේමදඃ  ක්ෂේමකෘත්ක්ෂේම්යඃ  ක්ෂේත්රජ්ඤඃ
ක්ෂාමවර්ජිතඃ  ।
ක්ෂේත්රපාලඃ  ක්ෂමාධාරඃ  ක්ෂේමක්ෂේත්රඃ  ක්ෂමාකරඃ
॥  128 ॥

ක්ෂුද්රඝ්නඃ  ක්ෂාංතිදඃ  ක්ෂේමඃ  ක්ෂිතිභූෂඃ
ක්ෂමාශ්රයඃ  ।
ක්ෂාලිතාඝඃ  ක්ෂිතිධරඃ  ක්ෂීණසංරක්ෂණක්ෂමඃ  ॥  129 ॥

ක්ෂණභංගුරසන්නද්ධඝනශෝභිකපර්දකඃ  ।
ක්ෂිතිභෘන්නාථතනයාමුඛපංකජභාස්කරඃ  ॥  130 ॥



ක්ෂතාහිතඃ  ක්ෂරඃ  ක්ෂංතා  ක්ෂතදෝෂඃ  ක්ෂමානිධිඃ  ।
ක්ෂපිතාඛිලසංතාපඃ  ක්ෂපානාථසමානනඃ  ॥  131 ॥

උත්තර  න්යාසඃ  ।
කරන්යාසඃ  –
ඕං  ශං  ඕංකාරස්වරූපාය  ඕජෝධරාය  ඕජස්විනේ  සුහෘදයාය
හෘෂ්ටචිත්තාත්මනේ  භාස්වරරූපාය  අංගුෂ්ඨාභ්යාං
නමඃ  ।
ඕං  රං  ෂට්කෝණමධ්යනිලයාය  ෂට්කිරීටධරාය  ශ්රීමතේ
ෂඩාධාරාය  තර්ජනීභ්යාං  නමඃ  ।
ඕං  වං  ෂණ්මුඛාය  ශරජන්මනේ  ශුභලක්ෂණාය  ශිඛිවාහනාය
මධ්යමාභ්යාං  නමඃ  ।
ඕං  ණං  කෘශානුසංභවාය  කවචිනේ  කුක්කුටධ්වජාය
අනාමිකාභ්යාං  නමඃ  ।
ඕං  භං  කංදර්පකෝටිදීප්යමානාය  ද්විෂඩ්බාහවේ
ද්වාදශාක්ෂාය  කනිෂ්ඨිකාභ්යාං  නමඃ  ।
ඕං  වං  ඛේටධරාය  ඛඩ්ගිනේ  ශක්තිහස්තාය
කරතලකරපෘෂ්ඨාභ්යාං  නමඃ  ।

හෘදයාදින්යාසඃ  –
ඕං  ශං  ඕංකාරස්වරූපාය  ඕජෝධරාය  ඕජස්විනේ  සුහෘදයාය
හෘෂ්ටචිත්තාත්මනේ  භාස්වරරූපාය  හෘදයාය  නමඃ  ।
ඕං  රං  ෂට්කෝණමධ්යනිලයාය  ෂට්කිරීටධරාය  ශ්රීමතේ
ෂඩාධාරාය  ශිරසේ  ස්වාහා  ।
ඕං  වං  ෂණ්මුඛාය  ශරජන්මනේ  ශුභලක්ෂණාය  ශිඛිවාහනාය
ශිඛායෛ  වෂට්  ।
ඕං  ණං  කෘශානුසංභවාය  කවචිනේ  කුක්කුටධ්වජාය  කවචාය
හුම්  ।
ඕං  භං  කංදර්පකෝටිදීප්යමානාය  ද්විෂඩ්බාහවේ
ද්වාදශාක්ෂාය  නේත්රත්රයාය  වෞෂට්  ।
ඕං  වං  ඛේටධරාය  ඛඩ්ගිනේ  ශක්තිහස්තාය  අස්ත්රාය  ඵට්
।
භූර්භුවස්සුවරෝමිති  දිග්විමෝකඃ  ।

ඵලශ්රුති  ।
ඉති  නාම්නාං  සහස්රාණි  ෂණ්මුඛස්ය  ච  නාරද  ।
යඃ  පඨේච්ඡෘණුයාද්වාපි  භක්තියුක්තේන  චේතසා  ॥  1 ॥

ස  සද්යෝ  මුච්යතේ  පාපෛර්මනෝවාක්කායසංභවෛඃ  ।
ආයුර්වෘද්ධිකරං  පුංසාං  ස්ථෛර්යවීර්යවිවර්ධනම්
॥  2 ॥



වාක්යේනෛකේන  වක්ෂ්යාමි  වාංඡිතාර්ථං  ප්රයච්ඡති  ।
තස්මාත්සර්වාත්මනා  බ්රහ්මන්නියමේන  ජපේත්සුධීඃ
॥  3 ॥

ඉති  ස්කංදපුරාණේ  ඊශ්වරප්රෝක්තේ
බ්රහ්මනාරදසංවාදේ  ශ්රී  සුබ්රහ්මණ්ය  සහස්රනාම
ස්තෝත්රම්  ।

